
DISGRIFIAD SWYDD – SWYDDOG DATBLYGU PROSIECT DIGIDOL SIR GÂR
MENTER GORLLEWIN SIR GÂR

Sefydlwyd Menter Gorllewin Sir Gâr yn dilyn uno Menter Taf Myrddin a Menter Bro Teifi yn 2007.  Cymera’r Fenter ei lle o fewn rhwydwaith o Fentrau Iaith ar draws Cymru.  Mae Menter Gorllewin Sir Gâr yn rhan o bartneriaeth Mentrau Sir Gâr. Mae’r Fenter yn gweithio dros ystod o feysydd a thros ardal ddaearyddol eang.  Cydweithia’r Fenter yn agos gyda’r prif gyllidwyr, Llywodraeth a Chyngor Sir Gâr ynghyd a nifer o bartneriaid cymunedol a Sirol.
CEFNDIR
Cynyddu mae nifer y gwasanaethau a’r darpariaethau sydd yn cael ei cynnig ar-lein gan fusnesau, mudiadau a sefydliadau amrywiol, a gyda nifer o’r banciau a’r Swyddfeydd Post gwledig hefyd yn cau y disgwyl yw fod y cyhoedd yn troi at gael mynediad i wasanaethau drwy ddefnyddio adnoddau ar-lein. Ond, mae yna ddiffyg sylweddol yn bodoli o ran gallu a medrusrwydd nifer o’r cyhoedd i ddefnyddio’r dechnoleg a’r offer sydd yn eu galluogi i fynd ar-lein.  
Nod sylfaenol y prosiect fydd creu clybiau digidol i ddod a nifer o elfennau digidol amrywiol o dan un ymbarél. Cynigir pecyn cyflawn o gefnogaeth a gwybodaeth, ac i ddarparu rhaglen o gefnogaeth a gwybodaeth cwbl ddwyieithog i gyfranogwyr a fydd yn ei dro yn datblygu a chynyddu eu sgiliau a’u hyder digidol i lefel a fydd yn eu galluogi i ddefnyddio offer technoleg gwybodaeth i gael mynediad i wasanaethau.
CYFRIFOLDEBAU’R SWYDDOG

· Darparu arweiniad, cefnogaeth ac hyfforddiant ar y defnydd o dechnoleg gwybodaeth i unigolion sydd naill ai â dim profiad neu sydd â phrofiad gymharol isel o ddefnyddio unrhyw gyfuniad o gyfrifiadur, ipad, tabled, ffôn symudol (iphone ac android). 

· Darparu gwybodaeth ar bynciau a thestunau o fewn y maes Technoleg Gwybodaeth a fydd o ddiddordeb i’r cyfranogwyr. 

· Creu clybiau digidol lle bydd cyfranogwyr yn dod at eu gilydd mewn sesiynau rheolaidd.

· Trefnu cyflwyniadau ac arddangosiadau gan fusnesau a sefydliadau sy’n darparu gwasanaethau digidol ac awtomataidd er mwyn cael gwybodaeth am ddefnyddio’r gwasanaethau hynny. 

· Trefnu ymweliadau â busnesau a sefydliadau sy’n darparu gwasanaethau digidol.
· Recriwtio cyfranogwyr.

· Gweithredu blaenoriaethau cyllidwyr yn unol â’r galw
YN ATEBOL I

Prif Weithredwr Menter Gorllewin Sir Gâr yw’r Rheolwr llinell.  Mae holl staff y fenter yn atebol i’r Pwyllgor Rheoli drwy’r Cadeirydd.

LLEOLIAD

Bydd disgwyl i’r swyddog weithio’n ddyddiol allan o Swyddfa’r Fenter yng Nghaerfyrddin yn ogystal â phrif swyddfa’r Fenter yng Nghastell Newydd Emlyn yn achlysurol.
CYMWYSTERAU

· Profiad neu gymhwyster perthnasol

· Sgiliau cyfrifiadurol da 

· Y gallu i gydweithio ag eraill ac ennyn diddordeb a brwdfrydedd

· Yn drefnus ac effeithiol, ac yn meddu ar sgiliau cyfathrebu da

· Yn rhugl yn y Gymraeg a’r Saesneg – ar lafar ac ysgrifenedig

· Trwydded yrru lawn

· Parodrwydd i weithio oriau hyblyg ac anghymdeithasol

· Profiad o gynnal a threfnu cyrsiau

AMODAU

Bydd yr oriau gwaith yn 37½ awr yr wythnos. Oriau arferol fydd 9am-5pm dydd Llun i Ddydd Iau a 9am-4:30pm ar ddydd Gwener, gyda ½ awr i ginio i’w gymryd rhwng 12 a 2pm.  Mae’r oriau hyn yn hyblyg a bydd disgwyl i weithio gyda’r nos ac ar benwythnosau fel bo’r galw.  Rhoddir yr oriau hyn yn ôl yn llawn drwy system Time Off In Lieu (TOIL).
CYTUNDEB

Wedi cyfnod prawf o 6 mis cynigir cytundeb fydd yn cael ei adolygu’n flynyddol hyd at ddiwedd mis Mawrth 2020. 
CYFLOG, TEITHIO & PENSIWN 

Telir Cyflog yn unol â Phrif Ystod Cyflog Cydgyngor Cenedlaethol ar gyfer Gwasanaethau Llywodraeth Leol -  Pwynt 27 (£24,174) y flwyddyn. Telir Costau Teithio yn unol â Lwfansau Teithio Cydgyngor Cenedlaethol ar gyfer Gwasanaethau Llywodraeth Leol. Telir cyfraniad pensiwn i Gronfa Pensiwn Dyfed pe dymunir hynny.
Bydd yr uchod i gyd yn newid gyda chwyddiant neu amrywiadau blynyddol fel y’i pennir gan y Cydgyngor Cenedlaethol ar gyfer Gwasanaethau Llywodraeth Leol.

GWYLIAU

Bydd 24 diwrnod o wyliau dros hyd y cytundeb yn ogystal â gwyliau statudol.

Bydd yn ofynnol i’r ymgeisydd llwyddiannus gael archwiliad manwl gan y Biwro Cofnodion Troseddol.

Adolygir disgrifiadau swydd yn rheolaidd fel rhan o werthusiad staff a datblygiad personol gan y Prif Swyddog.

Cronfa Amaethyddol Ewrop ar

gyfer Datblygu Gwledig:

Ewrop yn Buddsoddi mewn Ardaloedd Gwledig
European Agricultural Fund for LIyWOdra eth Cymru

Rural Development:

Europe Investing in Rural Areas WQISh Government

